
XALQARO RAQAMLI INTEGRATSIYA 
JARAYONIDA RAQAMLI MOLIYAVIY 
XIZMATLAR SAMARADORLIGINI 
BAHOLASHNING ZAMONAVIY 
YONDASHUVLARI
Muyassarzoda Fayziyeva
Mustaqil izlanuvchi, i.f.f.d., (PhD)
fayzievamuyassar87@gmail.com
ORCID ID: 0000-0002-8019-6001

Annotatsiya: So‘nggi yillarda moliya sohasidagi raqamli moliyaviy texnologiyalar va raqamli moliyaviy xizmatlar to‘plamini 
kengaytirish maqsadida zamonaviy innovatsion texnologiyalarga yanada ko‘p sarmoya kiritilmoqda. Kiritilgan sarmoyalar 
va amalga oshirilgan islohotlar natijadorligini aniqlashda albatta baholashning ahamiyati yuqori. Bunda xalqaro raqamli 
integratsiya jarayonini husobga olgan holda joriy etilgan raqamli moliyaviy xizmatlar samaradorligini baholash dolzarb 
masala bo‘lib qolmoqda. Mazkur tadqiqotni amalga oshirishdan maqsad - raqamli moliyaviy xizmatlar samaradorligini 
baholashning zamonaviy yondashuvlarini tahlil etish hamda O‘zbekiston raqamli moliya bozori samaradorligini va 
O‘zbekistonning xalqaro raqamli integratsiya darajasini baholashning kontseptual asosini yaratishdir. Tadqiqot jarayonida 
tizimli yondashuv va statistik tahlil usullaridan foydalanildi. Tadqiqot so‘nggida iqtisodiy samaradorlik nazariyasining 
neoklassik yondashuvi, transaksion xarajatlar nazariyasi, uzoq to‘lqinlarning innovatsion nazariyasi va Triple Bottom Line 
nazariyalari kontseptual asos sifatida tanlab olindi. 

Kalit soʻzlar: raqamli moliyaviy xizmatlar, raqamli integratsiya, moliya bozori, samaradorlik, baholash, indeks.

Abstract: In recent years, the financial sector has witnessed increased investment in modern innovative technologies aimed 
at expanding the range of digital financial technologies and services. Assessing the effectiveness of these investments 
and the implemented reforms plays a crucial role in determining their overall impact. In this context, assessing the 
efficiency of digital financial services using international methodologies—while considering the process of global digital 
integration—has become an urgent and relevant issue. The purpose of this study is to analyze modern approaches 
to assessing the effectiveness of digital financial services and to develop a conceptual framework for assessing the 
efficiency of Uzbekistan’s digital financial market and the level of its international digital integration. The study employs a 
systematic approach and statistical analysis methods. As a result, the neoclassical approach of the theory of economic 
efficiency, the transaction cost theory, the innovation theory of long waves, and the Triple Bottom Line concept were 
identified as the conceptual foundations of the research.

Key words: digital financial services, digital integration, financial market, efficiency, assessment, index.

Аннотация: В последние годы в финансовом секторе наблюдается активное инвестирование в современные 
инновационные технологии с целью расширения спектра цифровых финансовых технологий и услуг. Оценка 
эффективности таких инвестиций и реализуемых реформ имеет ключевое значение для определения их 
результативности. В этом контексте особую актуальность приобретает применение международных подходов к 
оценке эффективности цифровых финансовых услуг с учётом процессов международной цифровой интеграции. 
Цель данного исследования — анализ современных подходов к оценке эффективности цифровых финансовых 
услуг, а также формирование концептуальной основы для оценки эффективности цифрового финансового рынка 
Узбекистана и уровня его международной цифровой интеграции. В процессе исследования применены системный 
подход и методы статистического анализа. В результате в качестве теоретико-методологической основы были 
определены неоклассический подход теории экономической эффективности, теория транзакционных издержек, 
инновационная теория длинных волн и концепция Triple Bottom Line.

Ключевые слова: цифровые финансовые услуги, цифровая интеграция, финансовый рынок, эффективность, 
оценка, индекс.

K I R I S H
Jamiyatimizda raqamli iqtisodiyotning jadal rivojlanishi, huquqiy asoslarning mustahlamlanishi, texnologik 

infratuzilmani yaratilishi natijasida moliyaviy tashkilotlar o‘zlarining an’anaviy modellarini shiddat bilan raqamli 
modellarga o‘tkazmoqdalar. Moliyaviy tizimlardagi shiddatli transformatsiya sharoitida raqamli moliyaviy xizmatlar 
samaradorligini baholash masalasi o‘z o‘rnida dolzarb ahamiyat kasb etmoqda. Xalqaro raqamli integratsiya 
jarayonlari doirasida moliyaviy xizmatlarning raqamli shakllari - masalan, mobil to‘lov tizimlari, onlayn banking, 
fintech platformalar, blokcheyn asosidagi to‘lov tizimlari - milliy iqtisodiyotning raqobatbardoshligini oshirishda 
muhim rol o‘ynamoqda.

Jahon miqiyosida raqamli iqtisodiyot, raqamli hukumat, raqamli davlat xizmatlari, raqamli moliyaviy 
xizmatlar, raqamli infratuzilma, raqamli kirish va undan foydalanish, raqamli texnologiyalarni joriy etish va 
rivojlantirishda mamlakatlarning oʻz davlat siyosati mavjud boʻlib, shular asosida mamlakatlarning xalqaro 
raqamli integratsiya darajalarini aniqlaydigan turli xil indekslar ishlab chiqilgan, xususan: Digital Economy and 
Society Index (DESI), Networked Readiness Index (NRI), Digital Adoption Index (DAI), Global Connectivity 
Index (GCI), Global Digitalization Index (GDI), E-Government Development Index (EGDI), Global Innovation 
Index (GII) va boshqalardir. 

Yuqorida nomlari keltirilgan xalqaro raqamli integratsiya darajalarini baholaydigan indekslarning 
tarkibiy qismlarini tashkil etuvchi sohalar, yo‘nalishlar va omillarni quyi bosqichdan boshlab yaxshilashga 
qaratilgan chora-tadbirlar natijasida raqamli moliyaviy xizmatlar sohasi ham tubdan rivojlanib kelmoqda, esa 
bu o‘z navbatida sohani baholashni ham taqazo etadi. Shu sababdan xalqaro raqamli moliyaviy xizmatlar 
samaradorligini baholashning bir qator zamonaviy yondashuvlari ishlab chiqilgan, jumladan: Digital Financial 
Inclusion Index (DFII), Global Fintech Index (GFI), Financial Access Survey (FAS) so‘rovnoma, World Bank 
Global Findex va boshqalardir.

Mazkur tadqiqotni amalga oshirishdan maqsad: raqamli moliyaviy xizmatlar samaradorligini baholashning 
zamonaviy yondashuvlarini tahlil etish hamda O‘zbekiston raqamli moliya bozori samaradorligini va 
O‘zbekistonning xalqaro raqamli integratsiya darajasini baholashning kontseptual asosini yaratish.

Maqola 4 bo‘limdan iborat bo‘lib, ular: kirish, metodologiya, natijalar va xulosa bo‘limlaridir.

M A V Z U G A  O I D  A D A B I Y O T L A R  S H A R H I
Iqtisodiy omillarni o‘rganivchi xalqaro indekslar
Iqtisodiy omillar nuqtayi nazaridan, raqamli moliyaviy xizmatlar samaradorligini baholashda xalqaro indekslar 

moliyaviy inklyuziya va iqtisodiy barqarorlik darajasini o‘lchaydi. Jahon bankining Global Findex ma’lumotlar 
bazasi (World Bank, 2025) aholining raqamli to‘lovlar, jamg‘arma va kredit xizmatlaridan foydalanish, Xalqaro 
Valyuta Jamg‘armasining Digital Financial Inclusion Index (Khera et al., 2021) va Financial Access Survey (IMF, 
2024) esa raqamli texnologiyalar orqali moliyaviy xizmatlardan foydalanishning kirish va foydalanish darajasini 
baholaydi. Ushbu indekslar mamlakatlarning iqtisodiy samaradorligi va moliyaviy xizmatlar qamrovini tahlil 
etishda xalqaro standart vazifasini bajaradi.

Texnologik omillarni o‘rganivchi xalqaro indekslar
Texnologik omillar asosan raqamli infratuzilma, AKT salohiyati va hukumatning raqamli siyosatga 

tayyorgarligi bilan bog‘liq darajasini o‘lchaydi. Yevropa Komissiyasining Digital Economy and Society Index 
(European Commission, 2020) mamlakatlarning raqamli iqtisodiyotga integratsiya darajasini baholasa, Jahon 
iqtisodiy forumining Networked Readiness Index (World Economic Forum, 2015) texnologik tayyorgarlik va 
innovatsion salohiyatni aniqlaydi. Shuningdek, BMTning E-Government Development Index (United Nations, 
2024) davlat boshqaruvi tizimlarining raqamli xizmatlar orqali samaradorligini ko‘rsatadi. Bu indekslar raqamli 
transformatsiyaning texnologik asoslarini baholashda xalqaro mezon sifatida qabul qilinadi.

Ijtimoiy va innovatsion omillarni o‘rganivchi xalqaro indekslar
Ijtimoiy va innovatsion omillar esa raqamli iqtisodiyotning inson kapitaliga, ijtimoiy farovonlikka va innovatsion 

muhitga ta’sirini ifodalaydi. Jahon intellektual mulk tashkiloti tomonidan ishlab chiqilgan Global Innovation Index 
(WIPO, 2024) innovatsion kirish va natija ko‘rsatkichlarini baholasa, Global Fintech (Findexable, 2023) esa 
fintex ekotizimlarining rivojlanish darajasini tahlil qiladi. Shu bilan birga, Global Digitalization Index (SAMENA 
Council, 2024) raqamlashtirish siyosati va innovatsion infratuzilma holatini baholaydi. Ushbu ko‘rsatkichlar 
raqamli moliyaviy xizmatlarning ijtimoiy-iqtisodiy ta’sirini aniqlashda kompleks yondashuvni shakllantiradi.

T A D Q I Q O T  M E T O D O L O G I YA S I
Tadqiqot jarayonida tizimli yondashuv va statistik tahlil usullaridan foydalanildi. Ma‘lumotlar xalqaro raqamli 

indekslar (DESI, NRI, DAI, GCI, GDI, EGDI, GII, DFII, GFI, FAS, Global Findex) asosida to‘plandi. O‘zbekiston 
Respublikasining xalqaro raqamli integratsiya darajasi NRI (2023-2024-yillar), GDI (2024-yil), EGDI (2010-



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1266

2025-yil, sentyabr.  № 9-son.

2024-yillar) va GII (2020-2025-yillar) indekslari ko‘rsatkichlari orqali tahlil qilindi. Raqamli moliyaviy xizmatlar 
samaradorligini baholashning xalqaro yondashuvlari taqqoslanib, O‘zbekiston kontekstida qo‘llash imkoniyatlari 
o‘rganildi. Tadqiqot doirasida iqtisodiy samaradorlik nazariyasining neoklassik yondashuvi, transaksion 
xarajatlar nazariyasi, uzoq to‘lqinlarning innovatsion nazariyasi va Triple Bottom Line nazariyasi kontseptual 
asos sifatida tanlab olindi.

T A H L I L  V A  N A T I J A L A R
Raqamli moliyaviy xizmatlar samaradorligini baholashda hisobga olinadigan omillar, indekslar va raqamli 

ko‘rsatkichlarni mavjudligida mamlakatlardagi raqamli iqtisodiyot va hukumatni rivojlantirishga qaratilgan davlat 
siyosatining ta’siri yuqori bo‘lib, buni aniqlashda bir nechta xalqaro raqamli integratsiya darajalarini baholaydigan 
xalqaro indekslar mavjud, jumladan:

1) Digital Economy and Society Index (DESI) - bu Yevropaning raqamli faoliyatiga oid tegishli ko‘rsatkichlarni 
umumlashtiruvchi hamda Yevropa Ittifoqi a’zolarining raqamli raqobatbardoshlikdagi o‘sishini kuzatib boruvchi 
kompozit indeksdir.

DESI indeksi beshta asosiy yo‘nalishni qamrab oladi (1):
-ulanish darajasi (connectivity);
-inson kapitali (human capital);
-internetdan foydalanish (use of internet);
-raqamli texnologiyalarni integratsiyalash (integration of digital technology);
-raqamli davlat xizmatlari (digital public services).
2) Networked Readiness Index (NRI) - bu Jahon iqtisodiy forumi tomonidan har yili The Business School 

for the World (INSEAD) bilan hamkorlikda e’lon qilinadigan indeks bo‘lib, u Global axborot texnologiyalari 
hisobotining bir qismi hisoblanadi. Ushbu indeks mamlakatlarning axborot va kommunikatsiya texnologiyalari 
(AKT) tomonidan taqdim etilayotgan imkoniyatlardan foydalanishga qanchalik tayyor ekanligini o‘lchashga 
qaratilgan (2, 3). 

NRI indeksi quyidagi tarkibiy qismlardan iborat:
-texnologiya (technology);
-inson kapitali (people);
-hukumat (government);
-ta’sir (impact).
O‘zbekiston Respublikasi mazkur indeks reytingida 2023-yildan buyon o‘rin olishni boshlagan va hozirda 

quyidagi natijalarga erishilgan (1-jadval):

1-jadval. Networked Readiness Index (NRI) indeksida O‘zbekiston Respublikasining 2023–2024-yillardagi o‘rni1

Yil Ball O‘rin Texnologiya Inson 
kapitali Hukumat Ta’sir

2023 43.94 82 40.16 36.95 46.56 52.10

2024 44.87 81 41.57 37.51 49.53 50.87

3) Digital Adoption Index (DAI) - bu dunyo miqyosida mamlakatlarning raqamli texnologiyalarni qabul qilish 
darajasini iqtisodiyotning uchta yo‘nalishi bo‘yicha o‘lchaydigan indeksdir: aholi, hukumat va biznes. Ushbu 
indeks 180 ta mamlakatni 0 dan 1 gacha bo‘lgan shkalada baholaydi hamda raqamli texnologiyalarni qabul 
qilishning “taklif tomoni” (supply-side) jihatiga e’tibor beradi. Bu yondashuv qamrovni kengaytirish va nazariy 
bog‘liqliklarni soddalashtirish imkonini beradi. Umumiy DAI ko‘rsatkichi uchta kichik indeksning oddiy o‘rtacha 
qiymatidan iborat. Har bir kichik indeks raqamli davrda rivojlanishni rag‘batlantirish uchun tegishli subyektga 
zarur bo‘lgan texnologiyalarni o‘z ichiga oladi:

-biznes uchun – mahsuldorlikni oshirish va keng ko‘lamli o‘sishni tezlashtirish;
-aholi uchun – imkoniyatlarni kengaytirish va farovonlikni yaxshilash;
-hukumat uchun – xizmat ko‘rsatish samaradorligi va javobgarligini oshirish (4).
4) Global Connectivity Index (GCI) - siyosat yurituvchilar va sanoat rahbarlari uchun raqamli iqtisodiyotga 

o‘tish yo‘l xaritasini ishlab chiqishda qo‘llanma hisoblanadi. GCI o‘zining reyting tizimida kuzatilayotgan 
davlatlar sonini oshirib borish hamda qo‘llanilayotgan metodologiya va tadqiqot standartlarini doimiy ravishda 
takomillashtirish orqali rivojlanib bormoqda. 2014-yilda birinchi indeks e’lon qilinganidan buyon GCI ma’lumotlar 

1	 1 “Networked Readiness Index 2023” va “Networked Readiness Index 2024” natijalariga ko‘ra maqola muallifi tomonidan umum-
lashtirilgan.

bazasining kengayishi siyosatchilar uchun raqamli iqtisodiyotda muvaffaqiyatga erishish uchun zarur bo‘lgan 
amaliy tushuncha va tavsiyalarni taqdim etadi (5).

GCI indeksi quyidagi tarkibiy qismlardan iborat:
-ta’minot (supply); 
-talab (demand); 
-tajriba (experience); 
-potensial (potential). 
Ushbu tarkibiy qismlar raqamli iqtisodiyotning barcha bosqichlarini – ya’ni axborot-kommunikatsiya 

texnologiyalari (AKT) rivojlanishidan tortib raqamli transformatsiyagacha bo‘lgan jarayonlarni – to‘liq (360 
darajali) ko‘rinishda baholash imkonini beradi (6).

5) Global Digitalization Index (GDI) - Connectivity Index (GCI) asosida takomillashtirilgan bo‘lib, 
mamlakatning axborot-kommunikatsiya texnologiyalari (AKT) sohasi yetukligini o‘lchaydi. Bunda hisob-kitobga 
kompyuter texnologiyalari, ma’lumotlarni saqlash, bulutli xizmatlar va yashil energiya kabi raqamli infratuzilma 
ko‘rsatkichlari ham kiritiladi. Ushbu indeks har bir mamlakatning AKT sohasi qiymatini va uning milliy iqtisodiyotga 
ta’sirini miqdoriy baholaydi hamda raqamli iqtisodiyot bo‘yicha asosli qarorlar qabul qilishga yordam beradi (7). 

GDI raqamlashtirish jarayonini 77 ta mamlakat misolida 42 ta ko‘rsatkich asosida baholaydi. Bu ko‘rsatkichlar 
to‘rtta muhim yo‘nalish – keng qamrovli ulanish (ubiquitous connectivity), raqamli infratuzilma asosi (digital 
foundation), yashil energiya (green energy) va siyosat va ekotizim (policy and ecosystem) doirasida jamlangan 
(7).

O‘zbekisotn Respublikasi mazkur indeks reytingida 2024-yildan buyon o‘rin olishni boshlagan va hozirda 
quyidagi natijalarga erishilgan (2-jadval):

2-jadval. Global Digitalization Index (GDI) indeksida O‘zbekiston Respublikasining 2024-yildagi o‘rni

Yil Ball O‘rin Keng qamrovli 
ulanish

Raqamli 
infratuzilma 

asosi
Yashil energiya Siyosat va 

Ekotizim

2024 32.7/120 60/77 35.2 26.4 31.2 36.9
Manba: (8)

6) E-Government Development Index (EGDI) - Birlashgan Millatlar Tashkilotiga a’zo davlatlarda elektron 
hukumat rivojlanish holatini aks ettiradi. Ushbu indeks mamlakatdagi veb-saytlar rivojlanish tendensiyalarini 
baholash bilan birga, infratuzilma va ta’lim darajasi kabi kirish imkoniyatlarini ham o‘z ichiga oladi. Shu orqali 
mamlakat axborot texnologiyalaridan o‘z fuqarolarining axborotga kirish imkoniyatini kengaytirish va ularni 
ijtimoiy jarayonlarga jalb etishda qanday foydalanayotganini aks ettiradi.

EGDI indeksi quyidagi tarkibiy qismlardan iborat (9):
-onayn xizmatlar ko‘rsatilish darajasi;
-telekommunikatsiya aloqasi rivojlanish darajasi;
-inson salohiyati (ta’lim va malaka darajasi).
EGDI indeksining O‘zbekiston bo‘yicha 2010–2022-yillardagi reyting ko‘rsatkichlariga ko‘ra (3-jadval), 

O‘zbekiston elektron hukumatlar reytingida 2010 va 2014-yillar orasida 13 pog‘onaga pastlagan bo‘lsa 2014 va 
2024-yillar orasida 37 pog‘onaga yuqorilagan (10).

3-jadval. BMTning EGDI indeksida O‘zbekiston Respublikasining 2010–2024-yillardagi o‘rni 

Yillar O‘rin EGDI daraja EGDI
indeks OSI TII HCI

2010 87 - 0.4498 0.1284 0.0282 0.2931

2012 91 - 0.5099 0.4967 0.2075 0.8255

2014 100 - 0.4695 0.4488 0.2333 0.7264

2016 80 Yuqori 0.5434 0.6884 0.2463 0.6954

2018 81 Yuqori 0.6207 0.7917 0.3307 0.7396

2020 87 Yuqori 0.6665 0.7824 0.4736 0.7434

2022 69 Yuqori 0.7265 0.7440 0.6575 0.7778

2024 63 Yuqori 0.7648 0.7648 0.8769 0.7580
Manba (10)

7) Global Innovation Index (GII) - dunyo miqyosida innovatsion faoliyat darajasini sekin, ammo barqaror 
iqtisodiy o‘sish, innovatsiyalarni moliyalashtirishning qisqarishi va past mehnat unumdorligi sharoitida baholaydi. 
Indeks dunyoning eng innovatsion iqtisodiyotlarini aniqlaydi, taxminan 130 ta mamlakat innovatsion salohiyatini 
baholab, ularning kuchli va zaif tomonlarini ko‘rsatadi. Indeks innovatsiyalar manzarasini imkon qadar to‘liq 
qamrab olish maqsadida tuzilgan bo‘lib, taxminan 80 ta ko‘rsatkichni o‘z ichiga oladi. Bu ko‘rsatkichlar 
mamlakatlarning siyosiy muhiti, ta’lim tizimi, infratuzilmasi va bilim yaratish darajasini o‘lchaydi. GII orqali turli 
mintaqalar yoki daromad toifalariga mansub davlatlar o‘z innovatsion ko‘rsatkichlarini taqqoslash va rivojlanish 
dinamikasini kuzatish imkoniga ega bo‘ladilar (11).

GII indeksi ikki sub-indeks — Innovatsion kirish indeksi va Innovatsion natija indeksi (Innovation Input Index 
and Innovation Output Index) ballarining oddiy o‘rtacha qiymatini olish orqali hisoblanadi. Ular mos ravishda 
besh va ikkita ustundan iborat. Har bir ustun innovatsiyaning ma’lum bir xususiyatini tavsiflaydi va beshtagacha 
ko‘rsatkichni o‘z ichiga oladi, ularning ballari esa vaznli o‘rtacha usul yordamida hisoblanadi (12).

GII indeksining O‘zbekiston bo‘yicha 2020–2025-yillardagi reyting ko‘rsatkichlariga ko‘ra, O‘zbekiston 
Global innovatsiyalar reytingida 2020 va 2025-yillar orasida 14 pog‘onaga yuqorilab, 2025-yilda 139 ta 
mamlakatlar orasida 79-o‘rinni egallagan (4-jadval):

4-jadval. Global Innovation Index (GII) indeksida O‘zbekiston Respublikasining 2020–2025-yillardagi o‘rni
Yil GII o‘rin Innovatsion kirish Innovatsion natija

2020 93 81 118
2021 86 75 100
2022 82 68 91
2023 82 72 88
2024 83 71 91
2025 79 69 92

Manba: (13)

Yuqorida nomlari keltirilgan xalqaro raqamli integratsiya darajalarini baholaydigan indekslarning tarkibiy 
qismlarini tashkil etuvchi sohalar, yo‘nalishlar va omillarni quyi bosqichdan boshlab yaxshilashga qaratilgan 
chora-tadbirlar natijasida raqamli moliyaviy xizmatlar sohasi ham tubdan rivojlanadi va bu o‘z navbatida sohani 
baholashni ham taqazo etadi. Quyida bir nechta raqamli moliyaviy xizmatlar samaradorligini baholashning 
xalqaro va zamonaviy yondashuvlari taqdim etilgan, ular:

1) Digital Financial Inclusion Index (DFII) - bu raqamli texnologiyalar orqali moliyaviy xizmatlarga kirish va 
ulardan foydalanish darajasini o‘lchaydigan ko‘rsatkich. Bu indeks rivojlanayotgan bozor va rivojlanayotgan 
iqtisodiyotlarda (52 mamlakat, 2014 va 2017 yillar uchun) fintech va raqamli vositalar orqali moliyaviy inklyuziya 
darajasini kompleks tarzda baholaydi. 

DFII indeksi quyidagi tarkibiy qismlardan iborat (14): 
-kirish imkoniyati (access), ya’ni raqamli infratuzilmaga kirish imkoniyatini o‘lchaydi;
-foydalanish (usage), ya’ni raqamli moliyaviy xizmatlardan amaliy foydalanishni o‘lchaydi.
 2) Global Fintech Index (GFI) - bu dunyo bo‘yicha fintex kompaniyalari va ekotizimlarining birinchi real vaqt 

rejimidagi reytingi va indeksidir. 11 000 dan ortiq fintech firmalardan iborat maxsus ma’lumotlar to‘plamidan va 
ekotizim hamkorlari tarmog‘i orqali foydalanib, indeks investorlar, innovatorlar va institutlarga fintexning dunyo 
bo‘yicha qanday rivojlanayotganini tushunishga yordam beradi (15).

GFI indeksi quyidagi uchta qismlardan iborat (16):
-miqdor (quantity), ya’ni fintex ekotizimi va uni qo‘llab-quvvatlovchi tuzilmalar hajmi – fintex kompaniyalar 

soni, fintex markazlar, hamkorlik ofislari, akseleratorlar, global ta’sir ko‘rsatuvchilar va aholi soni (faqat 
mamlakatlar uchun);

-sifat (quality), ya’ni ta’sir / faoliyat samarasi – fintex kompaniyalarining hajmi va o‘sishi (masalan, unicornlar 
soni), investitsiyalar, tadbirlar, qiymat yaratish, xalqaro hamkorlik, veb-sayt reytingi;

-muhit (environment), ya’ni biznes yuritish qulayligi, kritik massaning mavjudligi, tartibga solish muhiti 
– raqobat muhitini yaxshilash uchun tartibga soluvchi chora-tadbirlar, startaplarga imtiyozlar, internet 
senzurasining darajasi, to‘lov portallari, fintex kurslari.

3) Financial Access Survey (FAS) so‘rovnoma - bu ma’lumotlar to‘plami moliyaviy xizmatlardan foydalanish 
va ularga kirish bo‘yicha yillik statistik ma’lumotlarni o‘z ichiga oladi. Tanlab olingan ma’lumotlar qatorlari jins 
(erkak va ayol), moliyaviy xizmat ko‘rsatuvchi tashkilot turi (masalan, tijorat banklari, kredit uyushmalari va 
mikro moliya muassasalari) hamda mijoz turi (masalan, uy xo‘jaliklari va kichik hamda o‘rta korxonalar — SME) 
bo‘yicha ajratib ko‘rsatilgan (17). 

FAS ko‘rsatkichlari yalpi ichki maxsulot (YAIM), yer maydoni yoki kattalar aholisi soniga nisbatan ulush 
sifatida ifodalanadi, bu esa turli iqtisodiyotlarni o‘zaro taqqoslash imkonini beradi. FAS ma’lumotlarini taqdim 
etish ixtiyoriy hisoblanadi (18). Xalqaro Valyuta Jamg‘armasining (IMF) Financial Access Survey (FAS) 
ma’lumotlar bazasi jismoniy shaxslar va korxonalar tomonidan asosiy moliyaviy xizmatlardan foydalanish va 
ularga kirish darajasi haqida ma’lumot beradi (19).

4) World Bank Global Findex - bu dunyoda moliyaviy inklyuziya (moliya xizmatlaridan foydalanish imkoniyati) 
bo‘yicha yagona talab tomoniga asoslangan so‘rov bo‘lib, kattalar moliyaviy xizmatlardan qanday foydalanishini 
o‘rganishga doir yetakchi manbadir. 2011-yilda ishga tushirilganidan beri Global Findex ma’lumotlar bazasi turli 
mamlakatlarda moliyaviy inklyuziya, raqamli to‘lovlar, jamg‘arish va qarz olish xatti-harakatlari bo‘yicha muhim 
tahliliy ma’lumotlarni taqdim etib kelmoqda. Ma’lumotlar bazasi raqamli moliyaviy xizmatlarning kengayishi 
hamda hisob (akkaunt) egaligida mavjud gender tafovutlari kabi asosiy tendensiyalarni yoritib beradi (20).

World Bank Global Findex so‘rovnomasi quyidagi qismlardan iborat (21):
- moliyaviy kirish va raqamli asoslar (financial access and digital foundations);
- jamg‘arma va qarz xulq-atvori (savings and borrowing behavior);
- raqamli moliya va kunlik to‘lovlar (digital finance and everyday payments);
- pul o‘tkazmalari: xalqaro va mahalliy (remittances: international and domestic);
- moliyaviy xizmatlarga to‘siqlar (barriers to financial services).
Global Findex 2025 ma’lumotlariga ko‘ra O‘zbekistondagi hisob egalari 60 % ni, raqamli to‘lovni amalga 

oshirish yoki qabul qilish darajasi 50 % ni, rasmiy tarzda jamg‘arma qilish darajasi 9 % ni, rasmiy tarzda qarz 
olish darajasi 12 % ni, mobil telefonga egalik darajasi 82 % ni va so‘nggi 3 oy ichida internetdan foydalanganlik 
darajasi 74 % ni tashkil etgan (5-jadval).

5-jadval. Global Findex indeksidagi O‘zbekiston Respublikasining moliyaviy hisob va mobil telefon egaligi hamda 
ulardan foydalanish boyicha 2025-yildagi natijalari

Hisob 
egalari

Raqamli to‘lovni 
amalga oshirish yoki 

qabul qilish

Rasmiy tarzda 
jamg‘arma qilish

Rasmiy 
tarzda qarz 

olish

Mobil 
telefonga 

egalik

So‘nggi 3 oy 
ichida internetdan 

foydalanganlik
60 50 9 12 82 74

Manba: (22)

Yuqorida taqdim etilgan xalqaro indekslar yordamida O‘zbekiston raqamli moliya bozori samaradorligini 
va O‘zbekistonning xalqaro raqamli integratsiya darajasini baholashda iqtisodiy samaradorlik nazariyasining 
neoklassik yondashuvi, transaksion xarajatlar nazariyasi, uzoq to‘lqinlarning innovatsion nazariyasi va Triple 
Bottom Line (3P: People, Planet, Profit) nazariyalari kontseptual asos sifatida tanlab olindi (1-rasm).

2-rasm. O‘zbekiston raqamli moliya bozori samaradorligini va O‘zbekistonning xalqaro raqamli integratsiya 
darajasini baholashning kontseptual asosi (conceptual framework)2

2	 2 Maqola muallifi tomonidan ishlab chiqilgan. 

X U L O S A  V A  T A K L I F L A R 
Yuqorida keltirilgan xalqaro indekslarni qo‘llash natijasida mamlakatlarning raqamli raqobatbardoshlik 

o‘sishi darajasi, mamlakatlarning axborot va kommunikatsiya texnologiyalarining rivojlanishi darajasi, raqamli 
texnologiyalarni aholi, hukumat va biznes tashkilotlari tomonidan qabul qilish darajasi, raqamli transformatsiya 
jarayonlari, kompyuter texnologiyalari rivojlanishi darajasi, mamlakatlarning yashil energiya, raqamli 
infratuzilma, elektron hukumat rivojlanishi, mamlakatlarning innovatsion faoliyati va mamlakatlardagi raqamli 
inklyuziv iqtisodiyotlar rivojlanishi baholanadi, aniqlanadi hamda natijalarga ko‘ra tegishli qarorlar qabul qilinadi. 

Shuningdek, raqamli moliyaviy xizmatlarni xalqaro usullar yordamida baholash natijasida mamlakatlarning 
raqamli infratuzilmaga kirish, raqamli moliyaviy xizmatlardan amaliy foydalanish, fintex ekotizimi, fintex 
kompaniyalari faoliyat samarasi, biznes yuritishdagi qulaylik, moliyaviy xizmat ko‘rsatuvchi tashkilotlar va ularni 
mijozlari, moliyaviy inklyuziya, raqamli to‘lovlar, pul jamg‘arish va qarz olish xatti-harakatlari baholanadi. Bu kabi 
baholashlar natijasida raqamli moliyaviy xizmatlarning barqaror, xavfsiz va samarali rivojlanishi ta’minlanadi.

